
Pe uYeesu akhajendeelela kʉbhabhʉʉzya akhatɨ, 
“Mʉtaswɨmɨlɨlaje mʉ mooyo giinyu. Mwɨtɨkhaje 
ʉMʉlʉngʉ, khabhɨlɨ mʉnɨtɨkhaje nɨɨne. Mu nyumba ya 
Taata waanɨ mʉlɨ nʉ wɨɨkhalo uwinji. Ɨnga zɨtabhanje 
shɨnɨɨsho, nhanɨ imbabhuziizye.”

“Ishi ɨnkʉbhala kʉbhalɨnganɨzanya ʉwɨɨkhalo. 
We naabhala na kʉbhalɨnganɨzanya ʉwɨɨkhalo, 
ɨnhayɨnza winza kʉbheega, ɨnga nɨɨmwe mʉkhabhe 
paala pe ɨnhayɨbha.”

Pe ʉkhabhɨzya akhandanga ulwizi ʉlwa minzi ge 
gakufumwa uwuumi, lwe lukumeetukha ngatɨ shɨlolelo, 
lukhafumaga pɨ tengo ɨlya shɨmwene ɨlya Mʉlʉngʉ nɨ 
Nyaana yɨ Ngoole. 

Pe ɨnhɨmvwa ɨvɨpelwa vwonti kʉmwanya, paasɨ, vwe vɨlɨ 
kwɨlongo, na mwa sʉmbɨ vɨkhɨmbaga, vɨkhatɨnjɨ, 
“Ʉweene we ayɨkhaaye mwɨ tengo 
ɨlya shɨmwene, nɨ Nyaana yɨ 
Ngoole, bhakhondeeye 
kʉposheela ɨmpaalo nu 
lushindikho nu wumwamu na 
makha gonti 
wiila na wiila.”

Nákungiilwe kʉnongwa ɨya kʉlʉmbɨɨlɨla izwi lya 
Mʉlʉngʉ na kufumwa uwukeeti ʉwa 
Yeesu Kilisiti. 

Ɨnhalola ɨnhaaya imfinjile, iYelusaleemu impwa, 
yikwikha kufuma kʉmwanya kwa Mʉlʉngʉ. Ɨnhaaya 
yɨnɨɨyo yáamɨle ngatɨ mʉlɨndʉ we akwejelwa, we 
abhingulanyiinywe kʉnongwa ya mʉlʉme waakwe.
Pe ɨnhɨmvwa izi ɨlya kʉdandɨzya kufuma pɨ tengo ɨlya 
shɨmwene 
lɨkhatɨ, 
“Yeenya! 
Ʉwɨɨkhalo wa 
Mʉlʉngʉ peeka na 
bhantʉ. Atɨyɨɨkhale 
peeka nabho, bhoope 
bhatɨbhe bhantʉ 
bhaakwe, woope atɨbhe 
wʉ Mʉlʉngʉ waabho.” 

Nalʉbhɨlo, uMupepu uMufinjile akhaniishila, ɨnhalola 
ɨtengo ɨlya shɨmwene libhishiilwe kʉmwanya lye weeka 
ayɨkhalɨɨye. 

Ɨne ne Yookhani, ʉnholo wiinyu mʉ lwɨtɨkho. 
Insangaanile peeka nɨɨmwe mʉ mayɨmba na mʉ 
wʉmwene na mu wujimbiilizu kʉnongwa 

ɨya kʉmʉlandata uYeesu Kilisiti. 
Nákungiilwe mʉ nsɨ 

                                                    inyuumu, ye bhakʉtɨ 
                                            iPaatimo ye yáamɨle
                                                        pakaasi pa sʉmbɨ. 

UMupepu uMufinjile na we akwegwa nɨ Nyaana yɨ 
Ngoole bhatɨ, “Nzaaga!” Woope we akwɨmvwa atɨ, 
“Nzaaga!” Woope we alɨ nɨ shʉʉmɨlwa ayɨnze, we 
akwanza, ayeeje aminzi ge gakufumwa uwuumi 

pabhʉʉlo.

Mʉ nhaaya yɨnɨɨyo te kʉkhabhe na khantʉ khokhonti 
khe khaguniilwe. Ɨtengo ɨlya shɨmwene ɨlya Mʉlʉngʉ nɨ 
lyɨ Nyaana yɨ Ngoole lɨkhayɨbha mʉ nhaaya yɨnɨɨyo. 
Bhoope abhabhombi bhaakwe bhakhayimupuuta 
ʉMʉlʉngʉ. 
Bhakhayɨpalola 
pamiiso yaakwe nɨ 
taawa lyakwe 
likhayisimbwa pa 
monji izyi vweni 
vwabho. 

Ɨleelo khatalɨɨpo naakhamu khe khakhandamanu 
khe khakhayinjila mʉmwo. Khabhɨlɨ umuntu 
wowonti we akʉbhomba ɨzya 
kuviisya awe ɨzyɨ lenga te 
akhinjile mʉmwo. Bha 
bhaala bheene bhe 
amataawa gaabho 
gasimbiilwe mu 
shitaabu ɨsha wuumi 
ɨshɨ Nyaana yɨ Ngoole 
bhe bhakhayinjila.

Pe ɨnhabhalola abhafwe, abhapɨtɨ na bhansi, bhɨmɨlɨɨye 
pɨlongolela pɨ tengo ɨlya shɨmwene, ivitaabu 
vikhagubulwa vwe visimbiilwe ɨmbombo zya bhantʉ 
bhonti. Khabhɨlɨ ishitaabu ɨshamwabho ɨsha wuumi 
shoope shikhagubulwa. Pe ʉMʉlʉngʉ 
akhabhalonga abhafwe kʉlandatana nɨ 
mbombo zyabho, anza she 
yásimbiilwe mu vitaabu 
vɨnɨɨvwo. Umuntu 
wowonti we ɨtaawa 
lyakwe litáloleshile 
mu shitaabu ɨsha wuumi, 
woope akhasʉmbwa mwa 
sʉmbɨ wʉnʉʉyo we 
akwakha ʉmwoto umukhali.

“Ʉweene akhayɨbhasyʉmʉla 
amansozi gaabho gonti. Uwufwe te 
wʉkhabhe winza, poope amavune, 
awe kʉlɨla, awe kʉyɨlʉmbʉʉzya, 
kʉnongwa ye ɨzya khalɨ zishilile!”

Ɨnhaaya yɨnɨɨyo yɨtakwanza ɨzʉbha awe umwezi 
kʉyɨkhozya, kʉnongwa ye uwumwamu wa Mʉlʉngʉ 
we lʉkhozyo lwakwe, nɨ Nyaana yɨ Ngoole ye 
lɨtaala lyakwe. 

Yookhani 3:16,17
“ɄMʉlʉngʉ ábhaganile abhantʉ bhonti mʉ nsɨ, ye nongwa 

akhamʉsonteelezya ʉMwana waakwe weeka mwene 
kwɨnza mʉ nsɨ umu, ɨnga umuntu wowonti we amwɨtɨkha 
ʉweene, atateegaje, lyoli abhe nu wuumi ʉwa wiila na 
wiila. ɄMʉlʉngʉ atámusonteleziizye ʉMwana waakwe 

kʉbhalonga abhantʉ, lyoli kʉbhapokha.

1 Yookhani 5:11-13 
Ulusimishizyo lʉnʉʉlwo lwe lu luulu: ʉMʉlʉngʉ atupiiye 
uwuumi ʉwa wiila, uwuumi wʉnʉʉwo tʉkʉwaaga kwa 

Mwana waakwe. Umuntu we alɨ nʉ wʉpeeka nʉ Mwana wa 
Mʉlʉngʉ, alɨ nu wuumi wʉnʉʉwo. Ɨleelo we atalɨ nʉ 
wʉpeeka nʉ Mwana wa Mʉlʉngʉ, atalɨ nu wuumi 

wʉnʉʉwo. Inkubhasimbila amazwi ganaago, ɨmwe mwe 
mʉkʉmwɨtɨkha ʉMwana wa Mʉlʉngʉ, ɨnga mʉmanye kʉtɨ 

mʉlɨ nu wuumi ʉwa wiila.

Bhaluumi 3:23
kʉnongwa ye abhantʉ bhonti bhabhombile imbiibhi, na 

kʉbhʉlɨlwa nu wumwamu wa Mʉlʉngʉ. 

Bhaluumi 6:23
Kʉnongwa ye umuntu wowonti we mutumwa wi mbiibhi, 

akʉposheela uwufwe. Ɨleelo ʉMʉlʉngʉ akuutupa uwuumi 
ʉwa wiila, kwɨ dala ɨlya kʉpatɨnhanywa nʉ Mwene wɨɨtʉ 

uYeesu Kilisiti.

Bhaebulaniya 9:27
Anza she abhantʉ bhonti bhabhishiilwe kufwa kheeka 

kheene, pɨlongolela we bhaafwa bhakʉlongwa, 

 Yookhani 14; 2 Bhakolinso 5; 
Wukuwi wa Yookhani 4, 21, 22

Storyline by: Edward D. Hughes
Illustrated by: Lazarus,
and Alastair Paterson
Adapted by: Sarah S.

©2026 Bible for Children, Inc.
www.M1914.org       www.bibleforchildren.org

Malila NT (mgq) © 2020, Wycliffe Bible Translators, Inc.
All rights reserved. 

https://www.bible.com/en-GB/bible/2566/MAT.1

Bhaefeeso 2:8,9
Kwe kʉtɨ ku wiila waakwe ʉMʉlʉngʉ ábhaposhile we 

mwamwɨtɨkha uKilisiti. Uwuposhi wʉnʉʉwo wutakufumilana 
nɨɨmwe, lyoli khantʉ kha pabhʉʉlo kufuma kwa Mʉlʉngʉ. 
Uwuposhi wʉnʉʉwo wutakufumilana nɨ mbombo zyinyu 

mʉneemwe, umuntu wowonti atakhayɨbaade. 

Bhaluumi 10:9,10
Kʉnongwa ye ɨnga walaata kwi lomu lyakho wʉneewe kʉtɨ, 
“UYeesu wʉ Mwene,” na kwɨtɨkha mʉ mwoyo waakho kʉtɨ 

ʉMʉlʉngʉ amuzyusiizye kufuma kʉ bhafwe, ʉMʉlʉngʉ 
atɨkʉposhe. Kʉnongwa ye kʉ mwoyo umuntu akwɨtɨkha, pe 

akʉbhaazɨwa uwugolosu, khabhɨlɨ na kwi lomu lyakwe 
wʉʉyo akʉlaata, pe akʉposheela uwuposhi. 

        ɄMʉlʉngʉ 
       ábhaganile 
     abhantʉ bhonti mʉ nsɨ, ye nongwa
  akhamʉsonteelezya ʉMwana waakwe 
weeka mwene kwɨnza mʉ nsɨ umu, ɨnga
      umuntu wowonti we amwɨtɨkha
      ʉweene, atateegaje, lyoli abhe
            nu wuumi ʉwa wiila 
                     na wiila. 

